
Préylre de l'armayi à Nouhra Dona

O béniraja Dona dou Bon Dyu
Akutâdè ma préyire ke monté prèchinta
Dé hou j'intsan hyori è foyu
Ma voué chè fâ pye vayinta.

Kan vouhron Fe béni lè vinyè ou mondo,
L'ano è le bâ rinpièhivan le forni,
Dona dou Bon Dyu, lè po chin ke vo demando,
Ou chouâ de la né, vouerdâdè le tropi.

Aréhâdè lè pou j'orâdzo, la grêla,
Lè kroyétâ dou djâbyo, le fu dou tin,
Ke chu nouhrè vani breyichè la bal'éthèla
Kemin na préyire po rêmarhyâ on bi tsotin.

In ch'ti mondo yô to va de travê,
Fédè ke lè dzôuno a l'egjinbyo di j'anhian
Chu nouhrè montaniè vouêrdichan lè krê,
Po léchi nouhron bi payi à lou j'infan.

Nouhrè j'anhian ke douârmon a l'onbro dou mohi,
Vudré k'intindichan l'oura di chenayè,
Vo j'an djamé oubyâ hou vayin j'armayi,
Pri de Vo moujon poutihre à lou j'armayè.

Kan vindrè l'âra de la granta rémouâye,
Moujâdè a mè ou bon momin,
On bi chunyo de krê, kemin dévan la choupâye
0 Dona dou Bon Dyu, in vo rémarhyin.

Noël Grandjean

